
ᐃᖃᓗᐃᑦ, ᓄᓇᕗᑦ (ᔪᓚᐃ 20, 2007) – ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐸᑎᖅ ᓇᑦᓯᖅ ᐃᓇᑦᓯᔪᖅ 
ᓄᓇᕗᒻᒥᐅᓂᒃ ᖁᕕᐊᓱᐊᖃᑕᐅᖁᓪᓗᒋᑦ ᒥᕐᖑᐃᖅᓯᕐᕖᑦ ᐅᓪᓗᖓᓂ. 
 
“ᐊᕕᑦᑐᖅᓯᒪᕕᑦᑎᓐᓂ ᒥᕐᖑᐃᖅᓯᕐᕕᕗᑦ ᑲᔾᔮᓇᖅᑐᐃᓪᓗ ᓄᓇᐃᑦ ᓴᐳᔾᔭᐅᓯᒪᒍᑎᐅᕙᑦᑐᑦ ᓄᓇᕗᑦ 
ᖃᑭᓇᑦᓯᐊᖅᑐᓂᒃ ᐊᕙᑎᑦᑎᓐᓂ ᐃᓕᖅᑯᓯᑦᑎᓐᓂᓗ ᐃᖅᑲᐅᒪᔭᐅᒍᑎᑦᓴᓂᒃ, ᓴᖅᑭᔮᖅᑎᑦᓯᒍᑕᐅᕙᑦᑐᑎᓪᓗ 
ᑭᐱᙳᐃᔭᕆᐊᖃᑦᑕᓂᕐᒥᒃ ᐃᓅᓯᖃᑦᓯᐊᕐᓂᕐᒥᓪᓗ ᐃᑲᔪᕐᓂᖃᖅᓯᓐᓈᕐᓗᓂ ᒪᑭᑕᔾᔪᑕᐅᒍᓐᓇᖅᑐᓂᒃ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ,” ᐅᖃᖅᓯᒪᔪᖅ ᓇᑦᓯᖅ. “ᑕᐃᒃᑯᐊ ᓄᓇᐃᑦ ᐃᖅᑲᐃᓇᕈᑕᐅᕙᑦᑐᑦ ᖃᓄᖅ 
ᓯᕗᓕᕗᑦ ᐃᓅᓯᖃᕐᓂᕐᒪᖔᑕ, ᐃᓂᖃᖅᑎᑦᓯᓪᓗᑎᒃ ᓂᕐᔪᑎᓂᒃ ᐱᔾᔪᑕᐅᓗᐊᙳᐊᖃᑦᑕᖅᑐᖅ ᑭᒃᑯᑐᐃᓐᓇᐃᑦ 
ᐳᓛᕆᐊᖃᑦᑕᕐᓂᖏᓐᓄᑦ ᓄᓇᕗᒻᒧᑦ.” 
 
ᖃᓄᐃᓕᐅᕈᑕᐅᓂᐊᖅᑐᑦ ᐸᕐᓇᑕᐅᕙᓪᓕᐊᔪᑦ ᓄᓇᓕᓐᓂ ᐊᕕᑦᑐᖅᓯᒪᕕᑦᑎᓐᓂ. 18-ᖓᓂ ᐊᕐᕌᒍᑕᒫᑦ 
ᒥᕐᖑᐃᖅᓯᕐᕖᑦ ᐅᓪᓗᖓᓂ ᖁᕕᐊᓱᐊᓂᖅ ᐃᓚᒋᓕᐅᔾᔨᓯᒪᓂᐊᖅᑐᑦ ᐸᐱᒃᑭᐅᕐᓗᑎᒃ ᓯᓚᒥ ᓂᕿᓕᐅᕈᑎᓄᑦ, 
ᐃᓄᐃᑦ ᐱᙳᐊᕈᓯᖏᑦ, ᑲᑕᔾᔭᕆᐅᖅᓴᓂᕐᒧᑦ ᐃᓕᓐᓂᐊᕐᓗᑎᒃ, ᐸᓚᐅᒑᓕᐅᓕᐅᑎᓂᖅ, ᓄᓇᒥ ᐱᕈᖅᓯᐊᓂᒃ 
ᐅᔭᕋᕐᓂᓪᓗ ᑐᑭᓯᒋᐊᕐᓗᑎᒃ ᐱᓱᕋᔮᖃᑦᑕᕐᓗᑎᒃ, ᐃᓄᑦᓯᐅᑎᓂᒃ ᓂᕆᖃᑦᑕᕐᓗᑎᒃ, ᓱᕈᓘᔭᖅᑎᑕᐅᕙᓪᓗᑎᓪᓗ 
ᓱᕈᓰᑦ. 
 
ᖃᐅᔨᒋᐊᒃᑲᓐᓂᕈᒪᒍᕕᑦ ᖃᓄᐃᓕᐅᕈᑕᐅᓂᐊᖅᑐᓂᒃ ᓄᓇᔅᓯᓐᓂ, ᖃᐅᔨᒋᐊᕐᕕᒋᒍᓐᓇᖅᑕᐃᑦ ᓄᓇᔅᓯᓐᓂ 
ᐳᓚᕋᑎᓄᑦ ᑐᑭᓯᒋᐊᕐᕕᒃ ᐅᕝᕙᓗ ᒥᕐᖑᐃᖅᓯᕐᕕᓕᕆᓂᕐᒧᑦ ᐊᓪᓚᕝᕕᖓᑦ ᐅᕝᕙᓗ ᖃᐅᔨᒋᐊᕐᓗᑎᑦ 
ᖃᕆᓴᐅᔭᒃᑯᑦ www.nunavutparks.com. ᑕᑯᒋᐊᕈᓐᓇᕐᒥᔭᐃᑦ ᒥᕐᖑᐃᖅᓯᕐᕖᑦ ᐅᓪᓗᖓᓂ ᖃᕆᓴᐅᔭᒃᑯᑦ 
ᑐᑭᓯᒋᐊᕐᕕᒃ ᐅᕙᓂ www.parksday.ca ᑐᑭᓯᒋᐊᕐᓗᑎᑦ ᖃᓄᐃᓕᐅᕈᑕᐅᓂᐊᖅᑐᓂᒃ ᑲᓇᑕᓕᒫᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᑯᕋᐃᒡ ᐅᐃᐅᓪᔅ 
ᐅᖄᓚᐅᑎᖓ: (867) 975-7721 
ᓱᒃᑲᔪᒃᑯᑦ: (867) 975-7747 
ᖃᕆᓴᐅᔭᒃᑯᑦ: cwelsh@gov.nu.ca
 
 

 
News releases are available in Inuktitut, English, Inuinnaqtun and French on www.gov.nu.ca.  

